
壹、安住初地菩薩發十大願
已說「入初地方便」
及「淨治法」
。菩薩因願故得入諸地，又成就信力增上等功德故，安住其地，今當分別此願。
（壹）、供養、奉給、恭敬諸佛願
　    願供養奉給　　恭敬一切佛  　願皆守護持　　一切諸佛法
此是諸菩薩初願。
從初發心乃至得阿耨多羅三藐三菩提，於其中間所有諸佛，盡當供養、奉給、恭敬。

一、第一說

供養
，名「花香、瓔珞、幡蓋、燈明、起塔廟」等。
奉給
，名「衣服、臥具、所須之物」。

恭敬，名
「尊重、禮拜、迎來送去、合掌親侍
」。

二、第二說
復次！以小乘法教化眾生名為供養；
         以辟支佛法教化眾生名為奉給；
         以大乘法教化眾生名為恭敬。
是第一願
。

（貳）、護持一切諸佛法願

護持一切諸佛法者，菩薩作是念：「一切過去、未來、現在十方三世諸佛法，我應守護。」

※因論生論：過去諸佛已滅，法亦隨滅；未來諸佛未出，法亦未有，云何當得守護
問曰：過去諸佛已滅，法亦隨滅；未來諸佛未出，法亦未有。尚無初轉法輪，何況餘法！云何當得守護？正可守護現在諸佛法，以諸佛現在故。

答曰：過去、未來、現在諸佛法，皆是一體一相。 是故若守護（30c）一佛法，則為守護三世諸佛法，如《經》
說：「佛告諸比丘：毘婆尸佛
法，出家、受戒、著衣、持鉢、禪定、智慧、說法、教化，亦如我也。」
是故汝難不然！
是第二願
也。
（參）、供養諸佛如說修行願
復次，
　諸佛從兜術
　 退來在世間  　乃至教化訖　　永入無餘界

　處胎及生時　　出家趣道場  　降魔成佛道　　初轉妙法輪

　奉迎諸如來　　及
於餘時中   願我悉當得　　盡心而供養

一、諸佛示現八相成道
諸佛始從兜術
天上，退下世間，終至無餘涅槃。於其中間入胎
時大設供養，及
生時、出家趣道場、降魔王、成佛道、轉法輪，奉迎如來。

二、釋「餘時」
餘時者：現大神通，人天大會，廣度眾生；爾時當以華香、幡蓋、伎樂
、歌頌、稱讚、出家受法、如說修行，以第一供養之具，供養諸佛。
是第三願
。
（肆）、教化眾生願
復次，　

願教化眾生　　令悉入諸道

※以教、化二法，令無量阿僧祇眾生住聲聞、辟支佛道

教，名教
他以善法。
化，名遠離惡法。
我當以此二法，令無量阿僧祇眾生住聲聞、辟支佛道。
是第四願
。
（伍）、成就大乘願
復次，
願一切眾生　　成就佛菩提    有人向聲聞　　辟支佛道者

※教化一切眾生令修三乘人向無上佛道
是人修集聲聞、辟支佛法，未入法位
，我當教化，令趣佛道。
有人不向聲聞、辟支佛道，我當教化，令向無上佛道。
有人向無上佛道者，我當示教利喜
，令其功德轉更增益。
如是教化一切眾生。
是第五願
。
（陸）、信解一切法願
復次，
　願使一切法　　信解入平等（31a）
※何謂「一切法」
一切法者
，凡所有法：
	01、度法、非度法。
	02、攝覺意法
、非攝覺意法。

	03、助道法
、非助道法。
	04、聖道所攝法、非聖道所攝法。

	05、應修法、不應修法。
	06、應近法、不應近法。

	07、應生法、不應生法。
	08、生法、不生法。

	09、現在法、非現在法。
	10、因緣生法、非因緣生法。

	11、因緣法、非因緣法。
	12、從思惟生法、不從思惟生法。

	13、麁法、細法。
	14、受法、不受法。

	15、內法、外法。
	16、內入所攝法、非內入所攝法。

	17、外入所攝法、非外入所攝法。
	18、五陰所攝法、非五陰所攝法。

	19、五受陰
所攝法、非五受陰所攝法。
	20、四諦所攝法、非四諦所攝法。

	21、助世法
、非助世法。
	22、依貪法、依出法
。

	23、顛倒法、非顛倒法。
	24、變法、非變法。

	25、悔法、非悔法。
	26、大法、小法。


	27、受處法
、非受處法。
	28、可斷法、不可斷法。

	29、知見法、不
知見法。
	30、有漏法、無漏法。


	31、有繫法、無繫法。

	32、有淨法、無淨法。

	33、有上法、無上法。

	34、有覺法、無覺法。

	35、有觀法、無觀法。

	36、可喜法、不
可喜法。

	37、相應法、不相應法。
	38、有分別法、無分別法。

	39、行法、無行法。
	40、有緣法、無緣法。


	41、有次第法、無次第法。
	42、可見法、不可見法。


	43、有對法、無對法。

	44、可見有對法、不可見無對法。


	45、有相法、無相法。
	46、可行法、不可行法

	47、有為法、無為法。
	48、險法
、非險法。

	49、有本法、無本法。
	50、有出法、無出法。

	51、眾生法、非眾生法。
	52、苦者法、非苦者法。

	53、惱法、非惱法。
	54、有法、非有法。

	55、逆法、非逆法。
	56、樂報法、非樂報法。

	57、苦報法、非苦報法。
	58、憶生法、非憶生法。


	59、智首行法、非智首行法。
	60、信首行法、非信首行法。

	61、思惟首行法、非思惟首行法。
	62、願首行法、非願首行法。

	63、色法、非色法。
	64、教法、非教法。

	65、變化法、非變化法。
	66、如意遊行法、非如意遊行法。


	67、欲本法、非欲本法。
	68、因善法、非因善（31b）法。

	69、因善根法、非因善根法。
	70、定法、非定法。

	71、身法、非身法。
	72、口法、非口法。


	73、意法、非意法。
	74、有對觸生法
、非有對觸生法。

	75、意觸生法、非意觸生法。
	76、惡法、非惡法。

	77、善法、非善法。
	78、能生法、非能生法。

	79、念念滅法、非念念滅法。
	80、攝聚法
、非攝聚法。

	81、明分法
、非明分法。
	82、因法、非因法。

	83、緣法
、非緣法。
	84、因緣法、非因緣法。

	85、因生法、非因生法。
	86、有因法、非有因法。

	87、一法、異法。
	88、滅法、非滅法。

	89、攝根法、非攝根法。
	90、共心法、非共心法。

	91、心法、非心法。

	92、心數法、非心數法。

	93、共觸五法
、非共觸五法。
	94、共得十六法
、非共得十六法。

	95、細法、麁法。
	96、迴向法、非迴向法。

	97、善法、不善法、無記法。

	98、見諦所斷法、思惟所斷法、不斷法。


	99、學法、無學法、非學非無學法，

等無量千萬種諸法，皆令入空、無相、無作門，平等無二，以信解力故。


是第六願
。
�〔序品第一〕－【宮】。（大正26，30d，n.6）


� 參見《十住毘婆沙論》卷1〈入初地品〉第2（大正26，23a21- 26a10)。


� 參見《十住毘婆沙論》卷2〈淨地品〉第4（大正26，28c23- 30b9)。


� 供養（pūjā）：供具、奉事等。參見瓜生津隆真《十住毘婆沙論（Ⅰ）》p.109。


� 奉給：供給，供應。《墨子‧節用中》：“凡足以奉給民用則止，諸加費不加於民利者，聖王弗為。”《漢書‧張耳傳》：“女家厚奉給 耳，耳 以故致千里客，宦為 外黃 令。”《北史‧穆崇傳》：“ 道武 之居 獨孤部，崇 往來奉給，時人無及者。（《漢語大詞典（二）》p.1507）


奉給（upasthāna）：供給、供事、給侍、親近等。參見瓜生津隆真《十住毘婆沙論（Ⅰ）》p.109。


�（稱）＋名【宋】【元】【明】【宮】。（大正26，30d，n.7）


� 親侍＝觀佛【宮】。（大正26，30d，n.8）


�《大方廣佛華嚴經》卷34〈26 十地品〉(大正10，181c12-15)：「生廣大清淨決定解，以一切供養之具，恭敬供養一切諸佛，令無有餘；廣大如法界，究竟如虛空，盡未來際一切劫數無有休息。」


《佛說十地經》卷1〈1 菩薩極喜地〉(大正10，538c8-14)：「菩薩名住安住極喜地中。復次！菩薩住於極喜地時，引發如是諸大誓願、諸大勇決、諸大出離，為以無餘供養之具及以周備承事。品類普遍供養一切如來，一切行相勝妙成就，而以最上勝解，清淨廣大法界盡虛空性窮未來際。一切劫數佛出世數無有休息，為大供事發初大願。」





� 參見《長阿含經》卷1〈大本經〉(大正1，1b13-10a27)。另《增壹阿含經》卷45〈48 十不善品〉(大正2，790a8-791b26)：佛為比丘說過去七佛姓名、種族、持戒、三昧、智慧、解脫…等時，毘婆尸如來者出剎利種，式詰如來亦出剎利種，毘舍羅婆如來亦出剎利種，拘屢孫如來出婆羅門種，拘那含牟尼如來出婆羅門種，迦葉如來出婆羅門種，如我今出剎利種。以此而作比照說明。


� 毘婆尸：梵Vipaśyin。於莊嚴劫中出現，為過去七佛之第一佛，又作「維衛佛」。意譯為勝觀佛、淨觀佛、勝見佛、種種見佛。（《佛光大辭典》p. 3855）


�《大方廣佛華嚴經》卷34〈26 十地品〉(大正10，181c15-18)：「願受一切佛法輪，願攝一切佛菩提，願護一切諸佛教，願持一切諸佛法；廣大如法界，究竟如虛空，盡未來際一切劫數無有休息。」


《佛說十地經》卷1〈1 菩薩極喜地〉(大正10，538c14-18)：「為欲受持一切如來所說法眼，為欲攝受諸佛菩提；為護一切正等覺教，廣大法界盡虛空性窮未來際。一切劫數無有休息，為攝受妙法發第二大願。」


� 術＝率【宋】【元】【明】【宮】。（大正26，30d，n.9）


�《勝思惟梵天所問經論》卷2(大正26，346a20-22)：「不在世間者：謂彼無餘涅槃界中，永斷一切受生處故。」無餘涅槃界：指煩惱滅盡，涅槃的境地。參見瓜生津隆真《十住毘婆沙論（Ⅰ）》p.110。


� 及＝又【宋】【元】【明】【宮】。（大正26，30d，n.10）


� 術＝率【明】【宮】。（大正26，30d，n.11）


� 胎＋（中）【宋】【元】【明】【宮】。（大正26，30d，n.12）


� 及＝乃至【宋】【元】【明】【宮】。（大正26，30d，n.13）


� 樂＝藥【明】。（大正26，30d，n.14）


�《大方廣佛華嚴經》卷34〈26 十地品〉(大正10，181c19-23)：「願一切世界佛興于世，從兜率天宮沒、入胎、住胎、初生、出家、成道說法、示現涅槃，皆悉往詣，親近供養，為眾上首，受行正法，於一切處一時而轉。廣大如法界，究竟如虛空，盡未來際一切劫數無有休息。」


《佛說十地經》卷1〈1 菩薩極喜地〉(大正10，538c18-24)：「為一切佛出現於世，無餘一切諸世界中，住覩史多天宮為首，降下入胎住胎生長出家成道。受梵王請轉大法輪示大涅槃，為悉往詣，供養受法加行為先。為一切處同時而轉，廣大法界盡虛空性窮未來際，一切劫數佛出世數無有休息，為悉往詣發第三大願。」


� 教＋（化）【宋】【元】【明】【宮】。（大正26，30d，n.15）


�《大方廣佛華嚴經》卷34〈26 十地品〉(大正10，181c23-28)：「願一切菩薩行廣大無量，不壞不雜，攝諸波羅蜜，淨治諸地，總相、別相、同相、異相、成相、壞相，所有菩薩行皆如實說，教化一切，令其受行，心得增長；廣大如法界，究竟如虛空，盡未來際一切劫數無有休息。」


《佛說十地經》卷1〈1 菩薩極喜地〉(大正10，538c24-539a1)：「為欲引發諸菩薩行，廣大無量及無分別波羅蜜多之所攝受。淨治諸地總相、別相、同相、異相、成相、壞相，諸菩薩行如實無倒，顯示菩薩智地之道，悉能瑩飾諸到彼岸。授與教授教誡所持資助發心，廣大法界盡虛空性窮未來際，一切劫數及正行數無有休息，為是引發第四大願。」


� 法位：


參見印順導師著(《如來藏之研究》p.32)：


在鳩摩羅什Kumārajīva 的譯典中，有「法位」一詞。入「正性離生」samyaktva-niyāma，或作「正性決定」。入正性決定，或譯作入正決定，羅什是譯作「入正位」的。niyāma──尼夜摩，羅什譯作「位」，所以「法位」是dharma-niyāmata^的別譯。


參見印順導師著(《大乘起信論講記》p.321)


入正位，即入正性離生，或入正性決定。聲聞以見道，發無漏慧名入正位。大乘以發心住的悟不由他，入正定聚，名為入正位。沒有進入初發心住正位的，有時會生起懈怠心，所以警策他說：留心退墮！入住的菩薩，還有退墮的，何況還沒有能入正位？


� 天台智者大師說《妙法蓮華經文句》卷7〈釋化城喻品〉(大正34，99a4-5)：「示即示轉，教即勸轉，利喜即證轉也。」說法的四事，參見瓜生津隆真《十住毘婆沙論（Ⅰ）》p.111。


�《大方廣佛華嚴經》卷34〈26 十地品〉(大正10，181c28-182 a5)：「願一切眾生界有色、無色、有想、無想、非有想、非無想、卵生、胎生、濕生、化生，三界所繫，入於六趣一切生處，名色所攝，如是等類我皆教化，令入佛法，令永斷一切世間趣，令安住一切智智道；廣大如法界，究竟如虛空，盡未來際一切劫數無有休息。」


《佛說十地經》卷1〈1 菩薩極喜地〉(大正10，539a1-8)：「為欲成就無餘一切諸有情界，有色、無色、有想、無想、非有想、非無想、卵生、胎生、濕生、化生，三界所繫入於六趣，繫屬一切受生之處，名色所攝為令趣入於佛法中。為令永斷一切趣數，為令安處一切智智，廣大法界盡虛空性窮未來際，一切劫數有情界數無有休息，為欲成熟諸有情界發第五大願。」


� 一切法：可參照《大智度論》卷27〈1 序品〉(大正25，259b22- 260a3)：有詳細記載一切法之內容。


《阿毘達磨法蘊足論》卷10〈18 處品〉(大正26，500a2-4)：「梵志問言：一切法者，何謂一切？世尊告曰：一切法者，謂十二處。」


� 覺意法：指七覺支：《中阿含經》卷21〈2 長壽王品〉(大正01，565b11-12)：「七覺支：念覺支、擇法、精進、喜、息、定、捨覺支。」參見瓜生津隆真《十住毘婆沙論（Ⅰ）》p.111。


� 助道法：指能資助覺悟的資糧。參見瓜生津隆真《十住毘婆沙論（Ⅰ）》p.111。


� 五受陰：指五取蘊。參見瓜生津隆真《十住毘婆沙論（Ⅰ）》p.112。


� 助世法：元長安開元寺沙門　圓覺　解《華嚴原人論合解》卷2 (X58，798c18-22 // Z 2:9, p. 168 b9-13 // R104, p. 335b9-13)：「唯佛具宿住智通，及過、現、未來業報智故，視無量刧本生本事，猶如目擊。故高談因果，以警悟世人，使雖居暗室，尚知畏懼。縱能欺人於現世，將知不免於當來，此其助世教於冥冥之中者，功不淺矣。」註：X：《卍新纂大日本續藏經》（ X: Xuzangjing 卍新纂續藏。東京：國書刊行會），Z ：《卍大日本續藏經》（ Z: Zokuzokyo 卍續藏。京都：藏經書院），R：《卍續藏經．新文豐影印本》（ R: Reprint 。台北：新文豐）。


� 依貪法、依出法：出離貪之法。參見瓜生津隆真《十住毘婆沙論（Ⅰ）》p.112。


� 大法、小法：《眾事分阿毘曇論》卷5〈6 分別攝品〉(大正26，649b28-c3)：「云何小法？謂少信、少欲、少意解，彼相應法，彼共有法，彼色法。謂少微不多不廣，是名小法。云何大法？謂大信、大欲、大意解，彼相應法，彼共有法，彼色法。謂多廣無邊無際無量，及虛空非數滅，是名大法。」


� 受處法：《阿毘曇毘婆沙論》卷4〈1 世第一法品〉(大正28，27a6-7)：「尊者和須蜜說曰：此四大身中，盡能覺觸，有所觸處，則能生受，以受處處生故。」


� 不＝非【宋】【元】【明】【宮】＊。（大正26，31d，n.1）


� 有漏法、無漏法：《眾事分阿毘曇論》卷4〈6 分別攝品〉(大正26，646c25-26)：「云何有漏法？謂十入及二入少分，云何無漏法？謂二入少分。」


� 有繫法、無繫法：《眾事分阿毘曇論》卷5〈6 分別攝品〉(大正26，651c10-12)：「云何欲界繫法？謂


欲界繫五陰。云何色界繫法？謂色界繫五陰。云何無色界繫法？謂無色界繫四陰。云何不繫法？謂無漏五陰及無為。」


� 有上法、無上法：《大智度論》卷55〈28 幻人聽法品〉(大正25，449b21-22)：「如阿毘曇中說：有上法者：一切有為法，及虛空、非智緣盡；無上法者，智緣盡，所謂涅槃。」


� 有覺法、無覺法，有觀法、無觀法：《眾事分阿毘曇論》卷5〈6 分別攝品〉(大正26，650b4-7)：「云何有覺有觀法？謂若覺觀相應。云何無覺有觀法？謂若法覺不相應觀相應。云何無覺無觀法？謂若法覺觀不相應。」


� 不＝非【宋】【元】【明】【宮】＊。（大正26，31d，n.1）


� 有緣法、無緣法：《眾事分阿毘曇論》卷5〈6 分別攝品〉(大正26，651c17-19)：「云何有緣緣法？謂意識相應心心法緣。云何無緣緣法？謂五識相應，若意識相應色、無為、心不相應行緣。」


� 可見法、不可見法：《眾事分阿毘曇論》卷4〈6 分別攝品〉(大正26，646c23-24)：「云何可見法？謂一入，云何不可見法？謂十一入。」


� 有對法、無對法：《眾事分阿毘曇論》卷4〈6 分別攝品〉(大正26，646c24-25)：「云何有對法？謂十入，云何無對法？謂二入。」


《阿毘達磨俱舍論》卷2〈1 分別界品〉(大正29，7a13-15)：「唯色蘊攝十界有對。對是礙義，此復三種：障礙、境界、所緣異故。障礙有對，謂十色界。」


� 可見有對法、不可見無對法：《眾事分阿毘曇論》卷5〈6 分別攝品〉(大正26，649b20-22)：「云何可見有對法？謂一入。云何不可見有對法？謂九入。云何不可見無對法？謂二入。」


� 險（ghana）：隱密、稠林；奧深、秘密。參見瓜生津隆真《十住毘婆沙論（Ⅰ）》p.112。


� 憶生法、非憶生法：《成實論》卷6〈91 憶品〉(大正32，288b23-25)：「若憶先戲樂則煩惱發，故識等法憶本事，故亦名為憶。是憶從取相生，隨法取相是則憶生，異則不生定慧。」


� 如意遊行法、非如意遊行法：《眾事分阿毘曇論》卷5〈6 分別攝品〉(大正26，649c6-8)：「云何意樂法？謂若法意所樂。云何非意樂法？謂若法非意所樂。」


� 有對觸生法：《阿毘達磨俱舍論》卷10〈3 分別世品〉(大正29，52c5-6)：「眼等五觸說名有對，以有對根為所依故。」


� 攝聚法：《阿毘達磨俱舍釋論》卷1〈1 分別界品〉(大正29，165a23-25)：「隨所有色，若過去、未來、現在。若內、若外，若麁、若細，若鄙、若美，若遠、若近。此一切色攝聚一處，說名色陰。」


� 明分法：《舍利弗阿毘曇論》卷16〈非問分〉(大正28，637b1-5)：「何謂六明分法？如世尊說：六法親近多修學，生明得明分，能令明廣大。何謂六？無常想、無常苦想、苦無我想、食不淨想、一切世間不樂想、死想。」


� 緣法：《眾事分阿毘曇論》卷4〈6 分別攝品〉(大正26，646c13-19)：「云何緣法？謂一切法緣，謂心心法，隨其所應。云何隨其所應？謂彼眼識，眼識相應法緣色、耳識，耳識相應法緣聲、鼻識，鼻識相應法緣香、舌識，舌識相應法緣味、身識，身識相應法緣觸、意識，意識相應法緣眼、色及眼識緣，耳聲及耳識緣，鼻香及鼻識緣，身觸及身識緣，意法及意識一切法緣，謂心心法。是名緣法。」


� 心法、非心法：《眾事分阿毘曇論》卷4〈6 分別攝品〉(大正26，647a3)：「云何心法？謂一入，云何非心法？謂十一入。」


� 共觸五法：可能指「觸、作意、受、想、思」。待考。


� 共得十六法：待考。


� 善法、不善法、無記法：《眾事分阿毘曇論》卷5〈6 分別攝品〉(大正26，649b8-10)：「云何善法？謂善五陰及數滅，云何不善法？謂不善五陰。云何無記法？謂無記五陰，及虛空、非數滅。」


� 見諦所斷法、思惟所斷法、不斷法：《眾事分阿毘曇論》卷5〈6 分別攝品〉(大正26，649b12-17)：「云何見斷法？謂若法隨信行、隨法行人，無間忍等斷。彼云何斷？謂見斷八十八使，彼相應法，彼所起心不相應行。云何修斷法？謂若法學見跡修斷。彼云何斷？謂修斷十使，彼相應法，彼所起身口業，彼所起心不相應行，及不穢污有漏法。云何不斷法？謂無漏法。」


� 學法、無學法、非學非無學法：《眾事分阿毘曇論》卷5〈6 分別攝品〉(大正26，649b10-12)：「云何學法？謂學五陰。云何無學法？謂無學五陰。云何非學非無學法？謂有漏五陰，及無為。」


�《大方廣佛華嚴經》卷34〈26 十地品〉(大正10，182a5-9)：「願一切世界廣大無量，麁細亂住、倒住、正住，若入、若行、若去，如帝網差別，十方無量種種不同，智皆明了，現前知見；廣大如法界，究竟如虛空，盡未來際一切劫數無有休息。」及《十地經》卷1(大正10，539a8-12)所說，第六願為：願一切世界種種差別，種種不同，智皆明了，現前知見。


《佛說十地經》卷1〈1 菩薩極喜地〉(大正10，539a8-12)：「為欲無餘一切世界廣大無量麁細，亂住、覆住、仰住、帝網差別，入於十方種種異相，皆以隨行現前。知見廣大法界盡虛空性窮未來際，一切劫數及世界數無有休息，為欲往趣發第六大願。」

